
Үндэслэл: Дэлхийн Эрүүл Мэндийн Байгууллагын 
мэдээлснээр хорт хавдар нь хөгжиж буй орнуудад 
эдийн засгийг доройтуулж, нас баралтын гол шалтгаан 
болдог. Монгол улсын хүн амын дунд 2024 онд хорт 
хавдрын 8169 шинэ тохиолдол бүртгэгджээ. Хорт 
хавдар нь хүний амьдралын хэв маяг, стресс, архи 
тамхины хэрэглээ, хөдөлгөөний дутагдал, хүнсний 
аюулгүй байдал, эрт илрүүлэг, үр дүнтэй эмчилгээ 
зэрэг олон хүчин зүйлээс шалтгаалан, нийтийн эрүүл 
мэндэд томоохон сорилт болоод байна.1-3whereas 
around one in nine men and one in 12 women die from 
it. Lung cancer was the most frequently diagnosed can-
cer in 2022, responsible for almost 2.5 million new cases, 

or one in eight cancers worldwide (12.4% of all cancers 
globally Флавоноидууд нь олон талт биологийн идэвх 
үзүүлдэг бөгөөд дархлаа тогтолцоог идэвхжүүлэх, 
хавдрын эсийн ялгаран хөгжлийг саатуулах, бактери, 
вирусын өсөлтийг саатуулах, элэг, цөс, ходоод, 
бөөрний үйл ажиллагааг сайжруулах, үрэвсэлийн 
эсрэг, судас өргөсгөх, судасны ханын нэвчимтгий 
чанарыг бууруулах, туяаны хорт үйлчилгээний эсрэг 
антиоксидант идэвхтэй байдаг.45, Флавоноидын дэд 
анги болох флаванон нь эсийн мөчлөгийн G1 үе, 
исэлдэлтийн стресс, ангиогенез ба үсэрхийллийг 
хянадаг бөгөөд зарим дохио дамжилтын зам нь өвчний 
явцыг сааруулдаг.6–8 Орчин үед байгалийн гаралтай 

Товч утга:
Үндэслэл: Сүүлийн жилүүдэд байгалийн гаралтай зарим нэгдлүүд нь 
хавдраас урьдчилан сэргийлэх, хавдрын эхэн шатны эмчилгээнд ач 
холбогдол бүхий үр дүнтэй болохыг эрдэмтэд тогтоосон ба ургамал, 
хүнсний ногоо, үр, жимсний хальс зэрэгт агуулагдах полифенолт нэгдэл 
болох флаванонууд нь хавдрын эсрэг, хэт исэлдэлт, үрэвсэл болон 
бактерийн эсрэг био идэвхтэйг тодорхойлсон байна. Хавдар нь дэлхий 
дахинд эдийн засгийн болон нийгмийн эрүүл мэндийн тулгамдсан 
асуудал болоод байна. Дэлхийн Эрүүл Мэндийн Байгууллага (ДЭМБ)-
ын 2022 оны статистик мэдээллээс үзэхэд дөрвөн хүн тутмын нэг 
(22.8%) нь халдварт бус өвчний улмаас, зургаан хүн тутмын нэг 
(16.8%) нь хавдрын улмаас нас барж байгааг дурьдсан байна. Монгол 
улс дэлхийд элэгний хорт хавдрын өвчлөл, нийт хорт хавдрын нас 
баралтаараа тэргүүлж байна. Зорилго: Нарийн навчит цахилдгаас 
ялгасан флаваноны элэгний хавдрын эсийн нүүн шилжилтэд үзүүлэх 
нөлөөг судлах. Арга, аргачлал: Судалгааг АШУҮИС-ийн Био-
Анагаахын Хүрээлэнг түшиглэн, флаванон (5,2’,3’-тригидрокси-6,7 
метилендиоксифлаванон)-ы хавдрын эсийн нүүн шилжилтэнд үзүүлэх 
нөлөөг in vitro орчинд, эсгүй зурвас үүсгэх аргаар судлав. Судалгаанд 
элэгний хавдрын эс (HepG2)-ийг сэргээн, тогтворжуулан туршилтыг 
хийж гүйцэтгэв. Үр дүн: Бид элэгний хавдрын эсийг флаваноны 2.5 мкг/
мл концентрациар 24 цагийн турш үйлчлэн, эсгүй зурвас үүсгэх аргаар 
шинжлэв. Эсгүй зурвасыг 0.9 мм-ийн өргөнтэй үүсгэсэн бөгөөд HepG2 
эс 24 цагийн дараа эсгүй зурваст тархан ургаж эсгүй зурвасын өргөн 0.65 
мм байв. Флаваноны 2.5 мкг/мл концентрациар эсэд үйлчлэхэд эсийн 
нүүн шилжилтийг бүрэн саатуулсан байв. Дүгнэлт: Нарийн навчит 
цахилдгаас ялгасан флаванон нь хавдрын эсийн нүүн шилжилтийг 
саатуулж байна.

Түлхүүр үг: 
HepG2
Нүүн шилжилт
5,2’,3’-тригидрокси-6

бүтээгдэхүүн ялангуяа ургамлын фитохими, биологийн 
идэвхийг түлхүү судлаж, хавдрын эсрэг идэвхт бодисыг 
цэврээр ялган, эмчилгээнд ашиглаж байна.9-11 Харин 
нарийн навчит цахилдгаас цэврээр ялгасан флаванон 
(5,2’,3’-тригидрокси-6,7 метилендиоксифлаванон)-ы 
хавдрын эсрэг нөлөөг судалсан судалгааны ажил хомс 
байгаа нь энэхүү судалгааны ажлыг хийх үндэслэл 
боллоо.

Зорилго: Нарийн навчит цахилдгаас ялгасан 
флаваноны элэгний хавдрын эсийн нүүн шилжилтэд 
үзүүлэх нөлөөг судлах

Арга, аргачлал: Уг судалгааг АШУҮИС-ийн Био-
Анагаахын хүрээлэнг түшиглэн хийж гүйцэтгэв. 
Хавдрын эсийн нүүн шилжилтэд флаваноны нөлөөг 
судлахдаа эсгүй зурвас үүсгэх аргаар тодорхойлов. 24 
үүрт хавтанд тус бүрд 10% FBS бүхий DMEM орчинд 
өсгөвөрлөсөн 1x105 эс/мл концентраци бүхий 3 мл 
эсийн холимог хийж 5%-ийн СО2 чийгшилтэй, 37°С 
орчинд өсгөвөрлөсөн. Эсийн дүүрэлт 80-90% болох 
үед тэжээлт орчныг соруулж, эсийн өсгөвөрт 100 мкл-
ийн пипетканы хошуугаар (үзүүрийн өргөн 0.9 мм) 
зурвас татан 2 мл PBS-ээр угаав. Эсийн зургийг 24 
цагт авч, эсийн нүүн шилжилтийг хяналтын бүлэгтэй 
харьцуулан Image J программыг ашиглан тодорхойлж, 
үр дүнг боловсруулав.

Үр дүн: Бид элэгний хавдрын эсийн нүүн шилжилтэд 
флаваноны нөлөөг судлахдаа HepG2 эсэд флаваноны 
2.5 мкг/мл концентрациар үйлчилж, эсгүй зурвасыг 
0.9 мм-ийн өргөнтэй үүсгэсэн. Хяналтын бүлэгт 24 
цагийн дараа элэгний хавдрын эс эсгүй зурваст бүрэн 
тархаж ургасан байсан бол флаваноны 2.5 мкг/мл 
концентрациар эсэд үйлчлэхэд эсийн нүүн шилжилтийг 
0.65 мм саатуулсан байв (Зураг 1).

Зураг 2. Флаваноны элэгний хавдрын эсийн нүүн 
шилжилтэд үзүүлсэн нөлөө. 

Тайлбар: Эсгүй зурвасын өргөнийг ImageJ програмаар 
хэмжсэн дүн.

Хэлцэмж: Бидний судалгаагаар элэгний хавдрын 
эсийн нүүн шилжилтийг нарийн навчит цахилдаг (Iris 
tenuifolia)-аас цэврээр ялгасан флаванон тун болон 
хугацаа хамааралтайгаар статистик ач холбогдол 
бүхий саатуулдаг болохыг тогтоолоо. Zhang Y (2021) 
нар байкалин, Jin Y (2011) нар Scutellaria barbata-аас 
ялгасан дон флаванон нь А549 эсэд хавдар идэвхжүүлэгч 
хүчин зүйлийг дарангуйлснаар апоптозын өдөөдөг 
болохыг судалжээ.12,13 You J (2018) нарын судалгаагаар 
байкалин нь A549, H129 эсийн амьдрах чадвар, нүүн 
шилжилтийг SIRT1/AMPK дохио дамжилтын замаар 
саатуулж байгаа нь манай судалгааны үр дүнтэй дүйж 
байна.14 

Бидний судалгаанд нарийн навчит цахилдгаас 
ялгасан флаванон нь 2.5  мкг/мл концентрациар 
HepG2 эсийн нүүн шилжилтийг тун болон хугацаа 
хамааралтай саатуулж байв. Chien J (2015) нарын 
судалгаагаар галангин нь 1-5 мкг/мл концентрациар 
HepG2 эсийн нүүн шилжилтийг PKC/ERK дохио 
дамжилтын замаар саатуулдаг гэж тэмдэглэжээ.15 
Нарийн навчит цахилдгаас ялгасан флаванон нь 
хавдрын эсийн нүүн шилжилтийг статистик ач 
холбогдол бүхий дарангуйлсан хэдий ч эсийн дохио 
дамжилтын замыг тодорхойлох боломжгүй байсан 
нь бидний судалгааны ажлын хязгаарлагдмал тал 
байв. Тиймээс цаашид in vivo нөхцөлд туршилтын 
амьтан дээр уг судалгааг үргэлжлүүлэн хийж, эсийн 
дохио дамжилтын механизмыг нарийвчлан судлах нь 
эмнэлзүйн болоод суурь судалгааны ач холбогдолтой 
байна.

Дүгнэлт: Нарийн навчит цахилдгаас ялгасан флаванон 
нь элэгний хавдрын эсийн нүүн шилжилтийг тун болон 
хугацаа хамааралтайгаар саатуулж байна.

Abstract:
Background: In recent years, natural compounds have been shown to play an important role in cancer prevention and 
early-stage therapy. Flavanones, a class of polyphenolic compounds present in plants, vegetables, seeds, fruit peels, and 
flowers, have been identified to possess anticancer, antioxidant, anti-inflammatory, and antibacterial bioactivities. Cancer 
has become a major global economic and public health challenge. According to international statistics, one in four indi-
viduals (22.8%) die from non-communicable diseases, while one in six (16.8%) die from cancer. 
Aim: To investigate the effect of a flavanone (5,2’,3’-trihydroxy-6,7-methylenedioxyflavanone) isolated from Iris tenui-
folia on the migration of liver cancer cells. 
Materials and Methods: The study was conducted at the Institute of Biomedicine, Mongolian National University of 
Medical Sciences. The effect of the flavanone (5,2’,3’-trihydroxy-6,7-methylenedioxyflavanone) on cancer cell migration 
was evaluated in vitro using the scratch assay. Human liver cancer cells (HepG2) were revived and stabilized before ex-
periments were performed. 
Results: HepG2 cells were treated with a 2.5 μg/mL concentration of the flavanone for 24 hours. In the control group, 
an initial scratch width of 0.9 mm was reduced to 0.65 mm after 24 hours due to cell proliferation and migration into the 
denuded area. However, treatment with the 2.5 μg/mL flavanone concentration resulted in the complete inhibition of cell 
migration. 
Conclusion: The flavanone isolated from Iris tenuifolia effectively suppresses the migration of liver cancer cells.

Keywords: 5,2’,3’-trihydroxy-6,7-methylenedioxyflavanone, HepG2 cell line, Migration, Iris tenuifolia


